
| - ARABAKO BATZAR NAGUSIAK ETA ARABAKO LURRALDE
HISTORIKOAREN FORU ADMINISTRAZIOA

Arabako Foru Aldundia

KULTURA ETA KIROL SAILA

79/2026 Foru Agindua, apirilaren 10ekoa. Kirol klub eta elkarteentzako laguntza deialdia onartzea.
2026. urtea

Kultura eta Kirol Sailak kirol-klub eta -elkarteei ekonomikoki laguntzea aurreikusten du,
horiek mantentzen laguntzeko. Gainera, deialdi honek emakumeen kirol federatua ere sustatu
nahi du.

Arabako Foru Aldundiak Foru Gobernu Kontseiluaren azaroaren 12ko 50/2019 Foru Dekre-
tuaren bidez onartu zituen Kultura eta Kirol Sailaren eskumenen esparruan lehia bidez ematen
diren dirulaguntzei aplikatu beharreko oinarri arautzaileak. Dekretu hori 2019ko azaroaren 20ko
ALHAON (134. zk.) argitaratu zen, eta Foru Gobernu Kontseiluaren martxoaren 2ko 7/2021 Foru
Dekretuaren bidez aldatu zen.

Kirol zerbitzuko buruak egindako txostena ikusita.
Horren ondorioz, dagozkidan eskumenez baliatuz, hauxe
XEDATZEN DUT
Lehenengoa. Klub eta elkarteentzako laguntzen deialdia onartzea. 2026. urtea.

Bigarrena. Deialdi hau Foru Gobernu Kontseiluaren azaroaren 12ko 50/2019 Foru Dekretuan
eta martxoaren 2ko 7/2021 Dekretuan aurreikusitakoaren arabera arautuko da. Dekretu horren
bidez, Kultura eta Kirol Sailaren eskumenen esparruan lehia-araubidean ematen diren dirula-
guntzei aplikatu beharreko oinarri orokor arautzaileak onartu ziren.

Hirugarrena. Laguntza horiek Arabako Foru Aldundiaren 2026ko ekitaldiko aurrekontuko 70201.
G/341700/48100718 aurrekontu-partidaren kontura ordainduko dira “Kirol-klub eta -elkarteentzako
laguntza’] gehienez ere ehun eta hogeita bost mila euroko zuzkidurarekin (125.000,00 euro).

Laugarrena. Organo eskudunak, Kirol Zerbitzuaren proposamena ikusita, dagokion ebazpena
emango du, deialdia ALHAOnN argitaratu eta gehienez ere sei hilabeteko epean. Gehienezko
epea igaro eta berariazko ebazpenik eman ez bada, interesdunek eskabidea ezetsi egin dela
ulertu ahal izango dute.

Bosgarrena. Laguntza emateko edo ukatzeko ebazpena Administrazio Publikoen Administra-
zio Prozedura Erkidearen urriaren 1eko 39/2015 Legearen 43. artikuluan aurreikusitako moduan
jakinaraziko zaie eskatzaileei.

Seigarrena. Deialdi hau ALHAOn argitaratzea.

Zazpigarrena. Ebazpen honek administrazio bidea agortzen du. Dena dela, urriaren 1eko
39/2015 Legeak, administrazio publikoen administrazio prozedura erkidearenak, 123. artiku-
luan xedatzen duenaren arabera, aukerako berraztertzeko errekurtsoa jar dakioke eman zuen
organoaren aurrean, hilabeteko epean, egintza hau argitaratu eta hurrengo egunetik aurrera,
edota zuzenean Administrazioarekiko Auzien Jurisdikzioan aurka egin dakioke bi hilabeteko

epean, egintza hau argitaratu eta hurrengo egunetik aurrera, Administrazioarekiko Auzietarako
Epaitegietan, uztailaren 13ko 29/1998 Legeak, Administrazioarekiko Auzien Jurisdikzioa arautzen
duenak, 46.1 artikuluan ezarritakoaren arabera.

Vitoria-Gasteiz, 2026ko apirilaren 10a

Kultura eta Kirol Saileko foru diputatua
ANA MARIA DEL VAL SANCHO

Kirol zuzendaria
JUAN JOSE ROJO BAZAN

ERANSKINA

KIROL KLUBAK ETA ELKARTEAK MANTENTZEKO DEIALDIA, 2026. URTEA.
1. artikulua. Xedea, helburua eta emateko araubidea

Deialdi honen helburua da Arabako kirol federazioei atxikitako kirol klubei eta elkarteei diruz
laguntzea, haien finantzaketan lagunduz.

Helburua Arabako federazioei atxikitako kirol-klub eta -elkarteei ekonomikoki laguntzea da,
federazio horiek mantentzeko. Gainera, kontuan hartuta Araban genero-arrakala handia dagoela
kirol federatuan (2024an, emakumeen lizentziak guztizkoaren ehuneko 28,97 baino ez ziren),
deialdi honek emakumeen kirol federatua ere sustatu nahi du.

Dirulaguntzak norgehiagoka bidez emango dira.
2. artikulua. Aurrekontu egozpena

Ematen diren dirulaguntzen guztizko zenbatekoa ezin daiteke 125.000,00 euro baino han-
diagoa izan. Zenbateko hori Arabako Foru Aldundiaren 2026ko ekitaldiko aurrekontuaren “Kirol
klub eta taldeentzako laguntza” izeneko 70201. G/341700/48100718 partidaren kontura ordain-
duko da.

3. artikulua. Erakunde onuradunak

Arabako kirol federazioei atxikitako kirol-klubak izango dira erakunde onuradunak, baldin
eta honako liburu hauek badituzte legeztatuta, ordenean eta egunean:

1. Bazkideen erregistro-liburua.
2. Kide anitzeko organoen akta-liburuak.

3. Klubaren ondarearen, emaitzaren eta finantza-egoeraren irudi fidela lortzea ahalbidetzen
duten kontabilitate-liburuak, bai eta haren ondasunen inbentarioa ere.

4. Hala denean, zor-tituluen edo ondare-zati alikuotaren erregistro-liburua.

Liburu horiek Euskal Autonomia Erkidegoko Kirol Erakundeen Erregistroak legeztatu be-
harko ditu.

Ez dira onuradun izango honako bazterketa-egoera hauetakoren batean dauden erakundeak:

1. Azaroaren 12ko 50/2019 Foru Gobernu Kontseiluaren Foru Dekretuaren hirugarren oina-
rrian eta haren osteko aldaketetan jasotzen diren baztertze egoeretan dauden erakundeak (Foru
Dekretu horrek onetsi zituen Kultura eta Kirol Sailaren dirulaguntzak emateko oinarri orokorrak).

2. Emakumeen eta gizonen berdintasunerako eta emakumeen aurkako indarkeria matxistarik
gabeko bizitzetarako legearen testu bategina onesten duen martxoaren 16ko 1/2003 Legegintzako
Dekretuaren 23.2 artikuak jasotzen dituen kasuetan daudenak.

3. 25-26 denboraldiko kiroltasuna sustatzeko “Deportivity” programan parte hartzen ez duten
erakundeak, programa hori beren modalitate eta kategorian eskaintzen denean.

4. 25-26 denboraldiko kiroltasuna sustatzeko “Deportivity” programan parte hartzen duten
erakundeak, honako egoera hauetakoren batean badaude:

a. Balorazioaren mende dauden alderdien ehuneko 10 baino gehiago ez baloratzea.
b. Neurri zuzentzaileak benetan aplikatu direla ez frogatzea, hala eskatu zaienean.
Ez dira onuradun izango ez), ez ere.

4. artikulua. Diruz lagundu daitezkeen jarduerak

Kirol klub eta elkarteek dirulaguntza jaso ahal izango dute kasuan kasuko arabako federa-
zioak 2025ean izapidetutako lizentzia federatuengatik. Arabako federaziorik ez badago, kasuan
kasuko Euskadiko federazioak emandakoak izango dira aplikagarri.

5. artikulua. Eskaerak aurkeztea

1. Kirol klub edo elkarte bakoitzak eskaera bakarra aurkeztu ahal izango du. Eskatzaile batek
eskabide bat baino gehiago egiten baditu, azkena hartuko da kontuan, eta gainerakoak ofizioz
itxiko dira. ltxieraren xede diren eskaeretan aurkeztutako datuak eta dokumentuak ez dira kon-
tuan hartuko.

2. Eskaerak egoitza elektroniko honetan eskuragarri dagoen berariazko izapidearen bidez soi-

lik aurkeztuko dira: https://egoitza.araba.eus/eu/-/subvenciones-mantenimiento-clubes-y-agru-
paciones-deportivas.

Horretarako, aldez aurretik, erakunde eskatzaileek Arabako Foru Aldundiak onartutako ziur-
tagiri elektronikoren bat eduki beharko dute. Argibide gehiago, hemen: https:/egoitza.araba.

eus/eu/egoitza-elektronikoa/ezagutu-egoitza/nola-sartu. Hori guztia Administrazio Prozedura
Erkidearen urriaren 1eko 39/2015 Legean ezarritakoa alde batera utzi gabe.

3. Eskaerak ez badira osorik formalizatzen edo deialdi honetan eskatutako agiriren bat falta
bada, erakunde interesdunari hamar egun balioduneko epea emango zaio akatsa zuzentzeko
edo aurkeztu ez dituen nahitaezko agiriak aurkezteko. Era berean, jakinarazi egingo zaio, ho-
rrela egiten ez badu, eskaera bertan behera utzi duela ulertuko dela, dagokion ebazpena eman
ondoren. Nolanahi ere, Kultura eta Kirol Sailak beharrezkotzat jotzen duen informazio osagarri
guztia eskatu ahal izango du aurkeztutako eskaerak behar bezala ulertu eta ebaluatzeko.

4. Kultura eta Kirol Sailak egiaztatuko du erakunde eskatzaileak Ogasunarekiko eta Gizarte Se-
gurantzarekiko betebeharrak egunean dituela, salbu eta erakundeak horren aurka egiten badu.
Kasu horretan, hori egiaztatzen duten agiriak aurkeztu beharko ditu, 39/2015 Legearen 28.2 arti-
kuluak arautzen duen moduan (Datu Pertsonalak Babesteko eta Eskubide Digitalak Bermatzeko
abenduaren 5eko 3/2018 Lege Organikoak aldatua, azken xedapenetatik hamabigarrenean).

6. artikulua. Aurkezteko epea

Eskaerak aurkezteko epea 15 egun baliodunekoa izango da, deialdi hau ALHAOn argitaratu
eta hurrengo egunetik aurrera kontatuta..

7. artikulua. Aurkeztu beharreko dokumentazioa

1. Eskaerarekin batera, kirol klub edo elkarteak federazioaren ziurtagiri bat aurkeztu beharko
du, 2025ean emakumeen eta gizonen zenbat lizentzia federatu izan zituen adierazten duena
(eranskina), eranskinean jasotzen den ereduaren arabera.

2. Izanez gero, 8. artikuluan ezarritako irizpideen arabera baloratu ahal izateko, erakundearen
berdintasun, euskara eta/edo ekitate planen ezarpenari buruzko dokumentazio hau aurkeztu
behar da:

a) Dagokion urte anitzeko plana.

b) Planaren lehenengo urtea ez bada, 2025ean edo 2025-2026 denboraldian egindako
ekintzak eta lortutako emaitzak jasotzen dituen planaren memoria.

c¢) Euskara sustatzeko konpromisoa egiaztatu nahi izanez gero, euskara planaren dokumen-
tuaren ordez, erakundean euskarak duen presentziari, erabilerari eta kudeaketari lotutako inda-
rreko ziurtagiri bat (Bikain, Harrobi, Bai Euskarari) egiaztatu ahal izango da.

d) Inklusio/ekitatearekiko konpromisoaren kasuan, entitatearen estatutuen bidez ere egiaz-
tatu ahal izango da, non jasota geratuko baita haren helburu nagusia dela desabantailan, dis-
kriminazioan, zaurgarritasunean edo baztertuta dauden pertsonak edo kolektiboak kirol-jardue-
retan sartzea edo kirolean sartzea. Estatutuak aldez aurretik aurkeztu badira, ez da egiaztatu
beharrik izango.

e) Euskaliten “kudeaketa aurreratuko diploma”ren kasuan, hala badagokio, ez da beharrezkoa
izango egiaztatzea, Arabako Foru Aldundiak zuzenean egiazta baitezake indarrean dagoen.

f) Arabako Foru Aldundiak zuzenean egiaztatuko du Deportivity programari buruzko infor-
mazioa.

3. Kirol-elkarteen kasuan, erakunde nagusiaren organo eskudunaren berariazko erabakia
aurkeztu beharko dute, zeinaren bidez elkartea sortu eta haren funtzionamendu-arauak onartu
baitziren, salbu eta aldez aurretik aurkeztu baditu. Ondorio horietarako, erakundeek adierazi
beharko dute noiz eta zer administrazio-organotan aurkeztu zituzten dokumentu horiek.

8. artikulua. Prozedura izapidetzea eta balioespen irizpideak

Arabako Foru Aldundiko Kultura eta Kirol Saileko Kirol Zerbitzua da espedientearen ins-
trukzioa egiteko organo eskuduna.

1. Finantzaketa irizpideak ezartzeko, honako banaketa hau hartuko da kontuan:

— 1. maila. Beren jardunean honako hauek eskatzen dituzten modalitateak: entrenamenduak
maiztasun handiarekin egitea (askotan egunero), ia astero lehiaketa izatea, horrek dakarren
antolaketa nabarmenarekin.

¢ Atletismoa, saskibaloia, eskubaloia, txirrindularitza, kirol egokituak, futbola, gimnasia,
hockeya, euskal joko eta kirolak, igeriketa, euskal pilota, errugbia, mahai-tenisa eta boleibola.

— 2. maila. Entrenamendua maiz egitea eskatzen duten modalitateak, nahiz eta hori sarri
askotan ez egon klubaren menpe, baizik eta kirolarien nahiaren menpe. Bestalde, lehiaketa maila
nabarmen jaisten da aurreko apartatuaren aldean; izan ere, sarri askotan lehiaketak noizean be-
hingo kirol topaketa batzuk eta Espainiako txapelketa batzuk baino ez dira izaten. Horrek guztiak
ez du eskatzen antolaketa nabarmenik. Maila honetan sartzen da arabar eta aiarar bola jokoa,
Euskal Herriko bertako modalitateei dagozkien diziplinak direlako (bertako kirol modalitateak
sustatzeko kirol federazioei arreta eta laguntza emateko betebeharra ezartzen du Euskadiko Kirol
Federazioen urtarrilaren 31ko 16/2006 Dekretuak 6.3. artikuluan).

¢ Xakea, badmintona, Arabako eta Aialako boloa, boxeoa, esgrima, halterofilia, judoa, kara-
tea, borrika, padela, irristaketa, squasha, taekwondoa, tenisa, arku tiroa eta triatloia.

— 3. maila. Entrenamendu arautuak eta seriatuak ez izatea ezaugarri duten modalitateak,
non praktika interesdunen beraien mende dagoen. Lehiaketa noizean behin izaten da, eta ho-
rrelakoetan, aurreko ataletakoen aldean, oso txikia izaten da kluben eskakizun maila. Hori gora-
behera, horietako modalitate/espezialitate batzuetan, aisialdirako joera nabarmena ikusten da.

e Urpeko jarduerak, arrantza, automobilismoa, beisbola, billarra, bola jokoa, ehiza, aire kiro-
lak, negu kirolak, uretako eskia eta motonautika, golfa, hipika, mendia, motoziklismoa, petanka,
piraguismoa, tiro olinpikoa eta bela.

2. Puntuak puntuazio baremo honen arabera banatuko dira:

¢ |zapidetutako edo emandako eta 1. mailako lizentzia federatu bakoitzari 15 puntu emango
zaizkio.

¢ Izapidetutako edo emandako eta 2. mailako lizentzia federatu bakoitzari 5 puntu emango
zaizkio.

¢ |zapidetutako edo emandako eta 3. mailako lizentzia federatu bakoitzari 1 puntu emango
zaio.

3. Faktore zuzentzaileak aplikatzeko bete beharreko baldintzak:

FAKTORE

LepllE ZUZENTZAILEA
a. Erakundeak Euskaliten "kudeaketa aurreratuko diploma” izatea bere egituraren funtzionamendua hobetzeko, eta 015
diploma horren ziurtagiria indarrean izatea deialdi hau argitaratzen den egunea '
b. Erakundeak euskara plan bat izatea eta hura inplementatzen aritzea edo erakundean euskararen presentzia, erabilera 010
eta kudeaketari lotutako indarreko ziurtagiri bat izatea (Bikain, Harrobi, Bai Euskarari) '
c. Erakundeak berdintasun plan bat izatea eta hura inplementatzen aritzea 0,10
d. Erakundeak ekitate/inklusio plan bat izatea eta hura inplementatzen aritzea edo estatutuen helburu nagusia dela
kirol-jarduera fisikoa egitea edo desabantailan, diskriminazioan, zaurgarritasunean edo bazterketan dauden pertsonak edo 0,10
kolektiboak kirolean sartzea
e. Sozietatearen egoitza Vitoria-Gasteizko udalerritik kanpo duten kirol klubak eta elkarteak 0,15

Euskara, Berdintasun eta Ekitate planen kasuan (atal honetako taulako b, ¢ eta d atalak), dago-
kion faktore zuzentzailea aplikatu ahal izateko, honako baldintza hauek hartu behar dira kontuan:

— Planak indarrean egon behar dira deialdi hau argitaratzen den egunean, eta 2025. urteari
edo 2025-2026 denboraldiari dagozkion ekintzak txertatuta eduki behar dituzte.

— Planak hainbat urterakoak izan behar dira eta, gutxienez, honako elementu hauek jaso
beharko dituzte: helburuak, ekintzak eta denboralizazioa (ekintza bakoitza egin den urtea).

— Planak jasotzen dituzten agiriak jatorrizkoak izan behar dira eta erakundeen banakako
analisien emaitza.

— 2025ean edo 2025-2026 denboraldian egindako ekintzak eta lortutako emaitzak jasotzen
dituen memoria bat aurkeztu beharko da planarekin batera, plana aurten edo denboraldian
sortu bada izan ezik.

— Planen eremuak (berdintasuna, euskara eta ekitatea) plan bakar batean sartu ahal izango dira,
betiere ardatz bereizia izanda. Kasu horretan, planean garatutako eremuen faktore zuzentzaileak
metatuko dira.

4. Balorazioa bereizita egingo da hauen artean: alde batetik, kirol klub edo elkarte baten
lizentzia guztiak, eta, bestetik, emakumeen lizentzia kopurua. Hona irizpideak:

4.1. 95.000,00 euro banatuko dira erakunde bakoitzeko lizentzia guztien artean, emaku-
mezkoenak zein gizonezkoenak izan:

4.1.1. Erakunde bakoitzaren lizentzia kopurua artikulu honen 2. apartatuak maila bakoitzari
ematen dion balorazioarekin biderkatuko da.

4.1.2. Aurreko paragrafoan lortutako puntuazioari 4.1.1 puntuko puntuazio hori artikulu ho-
netako 3. paragrafoan adierazitako faktore zuzentzaileen baturaz biderkatzearen ondoriozko
puntuak gehituko zaizkio. Faktore zuzentzaileren bat aplikagarria ez bada, irizpide horretan 0
puntu zenbatuko dira.

4.1.3. Artikulu honetako 4.1 apartatuan adierazitako kopurua laguntza behar duten erakunde
guztien puntuen baturarekin (artikulu honetako 4.1.1 eta 4.1.2 apartatuak aplikatuta) zatituko da.
Zatiketa horretatik puntu bakoitzak izango duen balioa lortuko da.

4.1.4. Aurreko apartatuan lortutako puntu bakoitzaren balioa erakunde bakoitzaren puntue-
kin biderkatuko da, eta hortik aterako da atal honetan erakunde bakoitzari zuzenduko zaion
laguntza.

4.1.5. Kirolaraba Fundazioaren goi mailako klubentzako laguntza jaso duten kirol klub edo
elkarteek 0 puntu izango dituzte atal honetan.

4.2. 30.000,00 euro banatuko dira erakunde bakoitzak dituen emakumeen lizentzia guztien
artean:

4.2.1. Erakunde bakoitzeko emakumezkoen lizentzien kopurua artikulu honetako 2. apartatuak
maila bakoitzari ematen dion balioarekin biderkatuko da.

4.2.2. Aurreko atalean lortutako puntuazioari puntuak gehituko zaizkio; hain zuzen ere, 4.2.1 pun-
tuko puntuazio hori biderkatuko da artikulu honetako 3. atalean adierazitako faktore zuzentzaileen
baturarekin. Faktore zuzentzaileren bat aplikagarria ez bada, irizpide horretan 0 puntu zenbatuko dira.

4.2.3. Artikulu honetako 4.2 paragrafoan adierazitako kopurua laguntza behar duten erakunde
guztien puntuen baturarekin (artikulu honetako 4.2.2 paragrafoa aplikatuta ateratzen den
emaitza) zatikatuko da. Zatiketa horretatik puntu bakoitzak izango duen balioa lortuko da.

4.2.4. Aurreko apartatuan lortutako puntu bakoitzaren balioa erakunde bakoitzaren puntuekin
biderkatuko da.

4.2.5. Apartatu honetako azken kopurua kalkulatzeko, aurreko apartatuko kantitatea hurrengo
taulan deskribatutako zuzenketa-faktoreekin biderkatuko da, hala prozesatzen den kasuetan.
Estereotiporik gabea kirol-jarduerak hautatzea sustatzeko irizpideak dira.

Emakumeen eta gizonen berdintasunerako eta emakumeen aurkako indarkeria matxistarik
gabeko bizitzarako Legearen testu bategina onartzen duen martxoaren 16ko 1/2023 Legegintzako
Dekretuaren 28.6 artikuluaren ildotik, non ezartzen baita administrazio publikoek kirol-jardueren
hautaketa ez-estereotipatua sustatu behar dutela, bai eta emakumeen eta gizonen kirol-jardue-
ren babesa ere, haien parte-hartzea minoritarioa den modalitateetan. Faktore horrek mesede
egiten die emakumeen parte-hartzea txikiagoa den kirol-modalitateei, eta dagokion euskal
federazioak 2025ean izapidetutako edo emandako Arabako emakumeen lizentzia federatuen
datuetatik abiatuta zehaztuko da.

FAKTORE
DIZIPLINAREN EMAKUMEEN LIZENTZIA FEDERATUEN EHUNEKOA ZUZENTZAILEA
Ehuneko 0 eta ehuneko 25 artean 2,00
Ehuneko 25,01 eta huneko 50 artean 1,50

4.3. Laguntzaren guztizkoa aurreko bi apartatuetan lortutako zenbatekoen batura izango da
(4.1 eta 4.2).

9. artikulua. Ebazpena

1. Balioespen batzorde batek aztertuko ditu eskaerak, eta batzorde hori eratzeko, kontuan
hartuko da Emakumeen eta gizonen berdintasunerako eta emakumeen aurkako indarkeria
matxistarik gabe bizitzeko legearen testu bategina onesten duen martxoaren 16ko 1/2023
Legegintzako Dekretuaren 3.10. artikulua. Honako hauek osatuko dute batzordea:

— Batzordeburua: Kirol zuzendaria edo hark eskuordetutako pertsona.

— Batzordekideak: Kirol Zerbitzuaren burua, edo hark eskuordetutako pertsona, eta zerbitzu
horri atxikitako bi teknikari.

— ldazkaria: Kultura eta Kirol Saileko Idazkaritza Teknikoko Zerbitzuaren burua edo hark eskuor-
detutako pertsona; hitza izango du, baina botorik ez.

Aurkeztutako eskaerak deialdian ezarritako irizpideen arabera erkatu ondoren, balorazio
batzordeak txostena egingo du ebaluazioaren emaitza zehaztuz.

2. Ez da entzunaldiko izapiderik izango, ebazpena emateko ez baitira aintzat hartuko eskatzaileek
aurkeztutako gertaerak eta agiriak baino.

3. Organo eskudunak eman beharreko ebazpena emango du, balioespen batzordeak pro-
posatuta, gehienez ere sei hilabeteko epean, deialdia ALHAOnN argitaratzen denetik aurrera.
Gehieneko epea igaro eta berariazko ebazpenik eman ez bada, erakunde interesdunek eskaera
ezetsi egin dela ulertu ahal izango dute.

4. Dirulaguntza eman edo ukatzen duen ebazpenaren berri emango zaie erakundeei, Adminis-
trazio Publikoen Administrazio Prozedura Erkidearen urriaren 1eko 39/2015 Legeak 43. artikuluan
jasotzen dituen moduetan.

10. artikulua. Dirulaguntza ordaintzea
Ebazpena eman ondoren ordainduko da dirulaguntza.
11. artikulua. Bateragarritasuna beste dirulaguntza batzuekin

Deialdi honetan emandako dirulaguntzak bateragarriak izango dira estatuko zein nazioar-
teko erakunde eta instituzio publiko edo pribatuek jarduera edo programa bererako emandako
beste laguntza batzuekin, baita Arabako Foru Aldundiko Kultura eta Kirol Sailaren beste deialdi
batzuekin ere. Erakunde onuradunak jakinarazi egingo dio dirulaguntza ematen duen organoari
helburu bererako beste dirulaguntzarik edo laguntzarik eskuratu duen edo eskuratzeko eskae-
rarik egin duen, estatuko nahiz nazioarteko beste edozein administrazio edo erakunde publikok
emanik edo edozein entitate edo erakunde pribatuk emanik.

12. artikulua. Erakunde onuradunen betebeharrak

1. Deialdi honetan, Arabako Foru Aldundiko Kultura eta Kirol Sailaren dirulaguntzak norge-
hiagoka bidez emateko oinarri arautzaileetan eta Arabako Lurralde Historikoko dirulaguntza eta
transferentziei aplikatu beharreko araudian ezarritakoez gain, dirulaguntzen erakunde onura-
dunen betebeharrak honako hauek dira:

— Dirulaguntza ematea eragin duen jarduera burutzea.

— Dirulaguntza ematen duen erakundearen aurrean jarduerak egin direla egiaztatzea, bai
eta dirulaguntza emateko edo baliatzeko betekizunak edo baldintzak bete direla eta horiei eutsi
zaiela egiaztatzea ere.

— Laguntza ematerakoan kontuan izan zen dena delako egoera objektiboa edo subjektiboa
aldatu bada, horren berri ematea laguntza eman duen erakundeari.

— Dirulaguntza ematen duen erakundeak egin beharreko egiaztapen-jarduketak, Arabako
Foru Aldundiko Ogasun, Finantza eta Aurrekontu Sailak ezarritako ekonomia-, finantza- eta
kudeaketa-kontrolekoak eta Kontuen Auzitegiaren edo beste organo eskudun batzuen legerian
aurreikusitakoak onartzea.

— Laguntza ematen duen organoari jakinaraztea helburu bererako beste dirulaguntza edo
laguntza batzuk lortu direla edo eskatu direla estatuko edo nazioarteko beste edozein adminis-
trazio edo erakunde publiko edo pribatutatik, bai eta dirulaguntza emateko kontuan hartutako
baldintzetan izandako aldaketak ere. Jakin bezain laster egin beharko da jakinarazpen hori, eta,
nolanabhi ere, jasotako funtsak zertan erabili diren justifikatu baino lehen.

— Hizkuntza ofizialen erabilerari dagokionez, honako jarraibide hauek betetzea:

— Erakundeak bi hizkuntza ofizialak erabiliko ditu liburuxka, kartel edo beste edozein euskarri-
tan bere jarduera zabaltzeko. Euskara sustatzeko jarduera edo ekitaldia bada, euskara hutsean
argitaratu ahal izango dira.

— Jarduera zein hizkuntzatan egingo den zehaztuko da liburuxka, kartel edo beste edozein
euskarritan.

— Emandako dokumentu guztietan, aurkezpenetan eta ahozko komunikazioan eta komuni-
kazio sinbolikoan hizkera ez-sexista erabiltzea, Emakumeen eta gizonen berdintasunerako eta
emakumeen aurkako indarkeria matxistarik gabe bizitzeko Legearen testu bategina onartzen
duen martxoaren 16ko 1/2023 Legegintzako Dekretua betez. Lege horien babesean, argitara
daitezkeen irudietan, pertsonak ez dira erakutsiko sexu batekoak edo bestekoak izateagatik
giza duintasun gutxiago edo gehiago dutela edo objektu sexual soilak direla, estereotipo se-
xistak saihestuko dira eta sexu-dibertsifikazioa, rolen dibertsifikazioa eta genero-identitateen
dibertsifikazioa bultzatuko dira.

— Adingabeekin ohiko harremana duten langile kontratatuek eta/edo boluntarioek Sexu
Delitugileen eta Gizakien Salerosketaren Erregistro Zentralaren ziurtagiri negatiboa dutela
egiaztatzea. Era berean, berehala aplikatzea Haurrak eta Nerabeak Indarkeriatik Begiratzeko
Babes Integralaren ekainaren 4ko 8/2021 Lege Organikoaren V. tituluaren Il. kapituluko au-
rreikuspenak, baldin eta Sexu Delitugileen eta Gizakien Salerosketako Delitugileen Erregistro
Zentralean aurrekariak badaude.

2. Aurreko apartatuan adierazitako betebeharrek kirol-erakundearen 2025eko jarduerari
egingo diote erreferentzia.

3. Betebehar horietakoren bat edo indarrean dagoen legeriak ezarritako betebeharren bat
betetzen ez bada, aitortutako dirulaguntza azkendu egingo da, eta ordura arte ordaindutako
zenbatekoak itzuli beharko dira.

4. Datuak faltsutzeak edo ezkutatzeak eta emandako dirulaguntzak emateko erabakian
aurreikusitakoez bestelako helburuetarako erabiltzeak, bai eta Arabako Lurralde Historikoko
dirulaguntzei buruzko urriaren 19ko 11/2016 Foru Arauaren 13. artikuluan adierazitako kasue-
tan aldiberekotasunak ere, emandako dirulaguntzen igorpena etetea ekarriko du berekin, eta,
hala badagokio, ordaindutako dirulaguntzak itzultzeko eskatzea, hargatik eragotzi gabe arrazoi
horrengatik eska ditzakeen erantzukizunak.

13. artikulua. Publizitatea

1. Deialdi hau ALHAOn argitaratuko da.

2. Era berean, Arabako Foru Aldundiaren web orrian ere jarriko da ikusgai: www.araba.eus.
14. artikulua. Erantzukizunak

Erakunde onuradunek beren gain hartuko dituzte deialdi honen xede diren jarduerak egi-
tearen ondorioz sor daitezkeen erantzukizunak, eta konpromisoa hartuko dute jarduerak egin
ahal izateko indarrean dagoen legediak eskatzen dituen baimenak eskatzeko.

15. artikulua. Interpretazioa

Arabako Foru Aldundiaren Kultura eta Kirol Sailak ebatziko du deialdi honen interpretazioaren
gainean sortzen den edozein zalantza.

16. artikulua. Araudi erregulatzailea
Honako hauek arautuko dute deialdi hau:
® 38/2003 Lege Orokorra, azaroaren 17koa, Dirulaguntzei buruzkoa.

¢ 887/2006 Errege Dekretua, uztailaren 21ekoa, Dirulaguntzei buruzko azaroaren 17ko 38/2003
Lege Orokorraren Erregelamendua onartzen duena.

® 11/2016 Foru Araua, urriaren 19koa, Arabako Lurralde Historikoaren Dirulaguntzena.
® 3/2023 Foru Arau Orokorra, urtarrilaren 25ekoa, Dirulaguntzena.
e Ekitaldi honetarako indarrean dagoen Aurrekontua Gauzatzeko Foru Araua.

© 39/2015 Legea, urriaren 1ekoa, Administrazio Publikoen Administrazio Prozedura Erkidearena;
eta aplikatzekoa den gainerako araudia.

¢ 3/2007 Lege Organikoa, Emakumeen eta Gizonen Berdintasun Eragingarrirakoa.

¢ 1/2023 Legegintzako Dekretua, martxoaren 16koa, emakumeen eta gizonen berdintasu-
nerako eta emakumeen aurkako indarkeria matxistarik gabe bizitzeko Legearen testu bategina
onesten duena.

¢ 3/2025 Foru Dekretua, otsailaren 4koa. Arabako Foru Aldundiko hizkuntza ofizialen erabi-
lerari buruzko irizpideak onartzea.

¢ Aplikatzekoa den beste edozein.

i Kirol klub eta elkarteentzako laguntza
‘L‘E :rabakp Ebrii Eranskina (federatutako lizentzien ziurtagiria)
I/D\.Idutndl_q 2026
iputacion
Foral de Alava Ayuda a clubes y agrupaciones deportivas

»>

Anexo (certificado licencias federadas)
www.araba.eus

Kirol Zerbitzua
Servicio de Deporte

Kultura eta Kirol Saila
Departamento de Cultura y Deporte

Hurrengo izeneko arabako federazioak La federacion alavesa denominada

ZIURTATZEN DU CERTIFICA

ondoren zehazten den kirol klub edo elkartea
federazio honetan inskribatuta dagoela eta
lizentzia kopuru hau izan duela 2025ean:

que el club o agrupacion deportiva que se detalla
a continuacioén se encuentra inscrita en esta
federacion y que ha tenido las siguientes

L

licencias en el afio 2025:

Kirol kluba edo erakundea = Club o agrupacion deportiva IFZ = NIF
EMAKUMEAK GIZONAK
KONTZEPTUA = CONCEPTO FEMENINO MASCULINO

Izapidetutako eta/edo emandako lizentzia federatuen kopurua
Numero total de licencias federadas tramitadas y/o expedidas

2025

